
 
STATE OF CALIFORNIA- HEALTH AND HUMAN SERVICES AGENCY CALIFORNIA DEPARTMENT OF SOCIAL SERVICES 

CALIFORNIA DEPARTMENT OF HEALTH SERVICES 

HNANGV HAAIX NOR FIOUH QR 7 BUO HLAAX NYIEQC HAIH DUQV/HIUV NYEI ZUNH TONG 
SOU (QR 7 QUARTERLY ELIGIBILITY/STATUS REPORT) 

Bun taux Nyaanh Sotv (Cash Aid), Food Stamp caux Saengv-Gunv Yiem Nquenc Zorc Baengc Gorn (State-Run County Medical Services Program - CMSP)  
• Siou liouh jienv naaiv zeiv mbuox hiuv nyei fienx longx tengx meih fiouh QR 7 (BUO HLAAX NYIEQC HAIH DUQV/HIUV ZUNH TONG SOU) se 

gorngv meih qiemx zuqc mienh tengx meih fiouh naaiv zunh tong sou nor, mbuox meih nyei sou-gorn mienh. 
• Se gorngv meih maiv duqv fungx bieqc zunh tong sou nzoih nyei, liemh jienv mv baac maiv daan yietc zungv nyei waac-naaic yiem QR 7 yaac 

fungx jienv sou zengx mengh ei jienv dongh yie mbuo lorz taux nyei nor, meih nyei leic dauh zuqc zaaih, zuqc goiv yienc, fai zuqc dingh maiv duqv 
aqv. Se gorngv qiemx zuqc nor aengx jau yietc kuaaiv zeiv caux jienv oc. 

• Maaih haih nyungc goiv yienc dongh haaix paanx taux meih maaih leiz duqv zipv Nyaanh Sotv (Cash Aid) fai Food Stamp nor meih oix zuqc zunh 
tong mbuox yie mbuo yiem 10 hnoi gu’nyuoz. 

• Dongh meih zunh tong mbuox nyei zien jauv wuov haaix bun meih zipv nyei leic dauh camv faaux, zoqc njiec, fai dingh maiv duqv aqv.  
NJAAUX NYEI YIETC-NYEIC 

MEIH OIX ZUQC FIOUH NZOIH QR 7 NDONGC HAAIX MAQC 
Bun taux Nyaanh Sotv (Cash Aid) caux Food Stamp nor meih oix zuqc fiouh nzoih QR 
7 yietc hnyangx fungx nzuonx biei nzunc (buo hlaax fiouh nzunc). Nquenc Zaangc oix 
mbuox meih dongh meih haaix zanc horpc zuqc fiouh nzoih QR 7 daaih fungx nzuonx. 
Bun taux Saengv Gunv yiem Nquenc Zorc Baengc Gorn (State-Run County 
Medical Services Program - CMSP) nor meih kungx oix zuqc fiouh nzoih QR 7 ei 
dongh Nquenc Zaangc fungx cuotv mingh bun meih wuov hnangv. 

ZUNH TONG WEIC CAUX MEIH JUANGC BIAUV YIEM NYEI MIENH 
Se gorngv meih nyei hmuangv doic duqc zipv jienv Nyaanh Sotv(Cash Aid) (maiv 
duqv Food Stamp) nor, zunh tong zien jauv weic: 
• Yietc zungv fu’jueiv- cien, hlorpv daaih caux maiv cien. 
• Yietc zungv domh mienh - cien, hlorpv meih daaih caux da’nyeic domh mienh. 
• Ganh dauh dongh caux meih nyei fu’jueiv maaih cien. 
• Meih ganh caux meih nyei cai-doix. 
• Haaix dauh dongh minc zinc maiv yiem biauv. 
Se gorngv meih nyei hmuangv doic duqv zipv jienv Nyaanh Sotv (Cash Aid) caux 
Food Stamp nor meih oix zuqc liemh naaiv deix mienh nyei zien jauv zunh tong:  
• Yietc zungv maaih cien nyei domh mienh. 
• Haaix dauh dongh caux jienv meih juangc maaiz caux zoux nyanc-hopv. 
Se gorngv meih nyei hmaungv doic kungx duqv Food Stamp hnangv nor, meih oix 
zuqc zunh tong zien jauv weic:  
• Yietc zungv fu’jueiv. 
• Yietc zungv maaih cien nyei domh mienh. 
• Haaix dauh dongh caux jienv meih juangc maaiz caux zoux nyanc-hopv. 
Se gorngv meih fai meih nyei hmuangv doic duqv zipv Saengv Gunv CMSP nor, 
meih oix zuqc zunh tong zien jauv weic:  
• Meih nyei fu’jueiv-cien, hlorpv daaih caux maiv cienn. 
• Yietc zungv naaiv deix fu’jueiv nyei domh mienh -cien, hlorpv nyei caux jienv da’nyeic 

domh mienh. 
• Meih ganh caux meih nyei cai-doix. 
TOV DINGH MAIV OIX ZIPV LEIC DAUH 
• Se gorngv meih tov yie mbuo dingh maiv bun Nyaanh Sotv (Cash Aid) nor, meih 

nyei Medi-Cal m’nziex zuqc dingh fai tiuv caux jienv. M’nziex meih ziouc maiv horpc 
zuqc duqv zipv Medi-Cal fai m’nziex meih oix zuqc tengx jienv cuotv buonc nyaanh. 

• Se gorngv meih oix dingh maiv zipv leic dauh nor fiouh jienv QR 7 tov dingh leic 
dauh wuov qongx dorngc hnangv oc. Mbiuv jienv dongh meih oix dingh maiv zipv 
wuov nyungc leic dauh liuz louc jienv mbuox caux fiev jienv hnoi njiec QR 7. Se 
gorngv meih kungx oix dingh maiv zipv nyungc baav leic dauh hnangv mv baac 
maaih nyungc baav oix duqv zipv jienv mingh nor, meih oix zuqc fiouh nzengc yietc 
zungv qongx yiem QR 7. 

• Se gorngv meih oix dingh maiv zipv leic dauh nor meih heuc mingh mbuox meih nyei 
sou-gorn mienh yaac duqv nyei. 

MEIH OIX ZUQC ZUNH TONG ZIEN NYEI JAUV WEIC GINX JOUX WAAC-NAAIC 
1 Kang: Waac-naaic 1 mingh taux 3 se paanx taux duqv cuotv daaih nyei sic yiem zunh 

tong nyei hlaax.  
Waac-naaic hoc: 
① Da’faanh haaix dauh zornc duqv nyaanh, hoqc gong duqv nyaanh fai duqv nyei 

haaix nyungc nyaanh. Beiv hnangv gong-zinh, hitv nziaauc nyei gong zinh, bo^net 
nyaanh, uix fu’juiev fai uix auv-nqox nyei nyaanh; Soh soh nyaanh (Social Security), 
Supplemental Security Income/State Supplementary payment (SSI/SSP); Ndortv 
Gong/Mienh Waaic Nyaanh; gong-ziouv uix nyei nyaanh (worker’s compensation); 
jiex mingh ganh nyungc mienh waaic fai zoux buangv hnyangx jeiv dingh gong 
nyaanh (retirement); zuqc lekc nyei nyaanh; beu sengh fai nzaeng sic hingh nyei 
nyaanh; saauh biauv duqv nyei nyaanh fai duqv nyaanh tengx saux biauv; baeqc-
baeqc duqv biauv yiem/wuom,douz,la’faapv/lui-houxz/nyanc-hopv; fai haaix nyungc 
yaac se zeiz. Fiev jienv duqv nyaanh wuov duah mienh nyei mbuox, nyaanh yiem 
haaix duqv daaih, zoux gong fai hoqc gong mbuoqc ziex norm ziangh hoc, dongh 
duqv nyaanh taux buoz nyei hnoi caux jienv yietc zungv duqv mbuoqc ziex (naaiv 
se funx dongh maiv gaengh zorqv cuotv nzou-zinh fai ganh nyungc nyaanh). Fungx 
jienv sou daaih doix cing, qekv-dueiv, yienx qekv cuotv daaih fai gong-ziouv bun 
daaih nyei sou, bun nyaanh nyei gorn zaangc nyei fienx lox-haaix. Se gorngv meih 
benx zuqc gong- ziouv, liuz meih yaac oix funx muonc meih duqv longx cuotv nyei 
nyaanh nor, zorqv yietc zungv zoux saeng-eix ndortv zuqc nyei nyaanh fiev mbaaih 
jienv ganh kuaaiv zeiv. Jau jienv sou doix cing beiv hnangv, maaiz ga’naaiv nyei 
daan fai jaauv liuz nyei zaeqv-daan lo-haaix. Se gorngv meih ei pou-tong zoux 
saengx-eix funx longc cuotv nyei nyaanh dongh baeqv buon 40 meih maaih jienv 
sou zengh mengh meih zornc duqv nyei nyaanh nor, meih maiv zuqc fiev muonc 
meih zoux saengx-eix ndortv zuqc nyei nyaanh aqv. 

② Yiem naaiv norm zunh tong hlaax se gorngv haaix dauh cingv mienh goux fu’jueiv, 
goux mienh waaic mienh, fai goux dongh meih tengx uix nyei mienh weic haih duqv 

mingh zoux gong, lorz gong, fai mingh horqc dorngh fai hoqc gong nor, fiev 
jienv naaic dauh fu’jueiv fai naaic dauh mienh dongh zuqc cingv mienh goux 
wuov dauh nyei mbuox caux jienv duqv cingx mbuoqc ziex. Jau jienv sou doix 
cing cingv zuqc nyei nyaanh. 

③ Se gorngv meih duqv zipv jienv Food Stamp liuz maaih haaix dauh oix zuqc 
ei jienv sic-dorngh paaiv daaih oix zuqc uix fu’jueiv caux/fai uix auv-nqox 
nyaanh nor, fiev jienv dongh oix zuqc cuotv nyaanh wuov dauh mienh nyei 
mbuox caux jienv cuotv zuqc buoqc ziex. Jau jienv sou doix cing cuotv zuqc 
nyei nyaanh. 

2 Kang: Waac-naaic 4 wuov hoc mingh taux 7 se paanx taux duqv cuotv daaih nyei 
jauv yiem meih duqv fungx liuz yietc hnyangx zunh tong biei nzunc nyei 
sou wuov daaih. 

④ Maaih haaix dauh suiv cuotv fai suiv bieqc daaih yiem meih nyei biauv fai se 
gorngv meih duqv suiv mingh caux ganh dauh yiem. Naaiv se liemh jienv; 
siangh gu’nguaaz; haaix duah mienh dongh minc zinh maiv yiem meih nyei 
biauv; maaih mienh nzuonx seix, bieqc fai cuotv ndie-sai biauv fai liepc 
daaih nyei dorngx (institution) (liemh jienv zorqv zuiz nyei dorngx), etc. Fiev 
jienv dongh suiv bieqc fai suiv cuotv wuov dauh mineh nyei mbuox, ninh mbuo 
hnangv haaix nor caux meih cien, caux jienv duqv suiv nyei hnoi-nyieqc. 

⑤ Maaih haaix dauh maaiz, duqv, maaic, tiuv fai baeqc fungx mienh haaix 
nyungc jaa-dingh lo haaix, cie; qekv^kingh fai seiv^vingh nyaanh daan; yiem 
jiex daaih wuov norm hlaax nzengc njiec nyei EBT nyaanh; seiv^vingh 
mbornh (savings bond); beu sengh nzuonx seix nyaanh (life insurance); 
biauv; ndau; traatv (trust), ganh nyungc. Fiev jienv dongh zoux ziouv nyei 
mienh nyei mbuox, haaix nyungc jaa-dingh, caux jienv jaa-dingh zic duqv 
mbuoqc ziex. Jau jienv sou doix cing jaa-dingh zic duqv mbuoqc ziex (se 
gorngv maaih nor). 

⑥ Maaih haaix dauh yiem meih nyei biauv duqv dorngc in wuov nyungc jauv 
nyei domh sic weic laaix dorh jienv ganh sin, ganh longc fai maaic in lox 
haaix fai simv fai biaux bingx jienv hungh jaax weic maiv oix zuqc dingc 
dorngc domh leiz nyei zuiz, dorngc jiex domh zuiz liuz aengx zuqc zorqv 
nzunc fai aengx wuonh nzunc, fai zoux dorngc bungx cuotv loh goux jienv 
nyei leiz (probation) fai duqv cuotv loh nziouv nyei leiz (parole). Fiev jienv 
naaic dauh mienh nyei mbuox caux jienv, se gorngv dorngc zuqc domh 
zuiz weic in lox haaix nyei jauv nor, fiev jienv zuqc zoux dorngc zorqc zuqc 
nyei hnoi. Se gorngv jiex daaih wuov meih duqv zunh tong naaiv deix jauv 
yiem CW 7/SAWS 7 bun Nquenc Zaangc duqv hiuv liuz nor, meih maiv zuqc 
aengx nzunc-nzunc zunh tong loz jauv aqv. 

⑦ Ganh nyungc zien jauv dongh haaix tiuv meih horpc zuqc duqv nyei jauv fai 
tiuv meih horpc zuqc duqv leic dauh nyei soux mouc, hnangv jiez gorn fai 
dingh zoux gong, horqc dorngh fai hoqc nyei jauv; maaih goix yienc nyei jauv 
yeim meih fai haaix dauh yiem meih nyei biauv zoux gong nyei gong-mongh, 
mingh horqc dorngc fai hoqc nyei jauv fai maaih haaix dauh ndaamh baaic 
zaeng sic maiv zoux gong; haaix dauh yiem 6 hnyangx mingh lorz 17 hnyangx 
dingh fai jiez gorn hnoi-hnoi mingh horqc dorngh; maaih jauv goiv yienc yiem 
bieqc deic bungx nyei sou fai benx Meiv Guoqc mienh nyei sou; se gorngv 
haaix dauh dorng jaax, leih jaax fai bun nqoi doix yiem; zuqc sin-zaangc 
waaic fai waaic gau/butv gau domh baengc longx daaih. Se gorngv haaix 
dauh jiez gorn, dingh fai maaih dorngx goiv yienc yiem beu sengh mienh 
maengc, zorc nyaanh, fai zorc baengh, liemh jienv MEDICARE fai se gorngv 
haaix dauh jiez gorn fai dingh duqv mienh yiem biauv tengx goux nyei jauv (In-
Home Supportive Services - IHSS). 

3 Kang: Waac-naaic 8 wuov hoc se paanx taux meih hnamv daaih oix benx cuotv nyei 
sic yiem wuov ndaangc buo hlaax nyieqc nyei ziangh hoc (maiv funx cuotv 
biauv fai douz, wuom, la’faapv nyei nyaanh). 

⑧ Dongh meih hnamv daaih wuov ndaangc buo hlaax nyieqc maaih dorngx 
goiv yienc yiem duqv nyaanh bieqc fai longx cuotv nyei jauv. Longc cuotv 
nyei nyaanh liemh jienv: Haaix dauh 60 hnyangx faaux maengx nyei mienh 
zuqc cuotv nyaanh mingh zorc baengc; cuotv maaiz beu sengh zorc 
baengc (health insurance premiums); cingv mienh goux fu’jueiv/qiem zuqc 
goux nyei mienh (dependent); cingv domh hoqc dorngh (college) caux maaiz 
sou-horngh; horqc dorngh paaiv njiec oix zuqc longc nyei ga’naaiv; uix 
fu’jueiv/auv-nqox nyei nyaanh; ndortv cie-youh mingh zoux gong, lorz 
gong, mingh horqc-dorngh fai mingh hoqc nyei jauv; cingv dorngx bueix 
liemh nyanc-hopv (room and board); ganh zoux gong-ziouv longx cuotv 
nyei nyaanh; lo haaix. Fiev jienv naaic dauh mienh nyei mbuox dongh haih 
maaih goiv yienc nyei jauv yiem duqv bieqc fai longc cuotv nyei nyaanh, 
dongh haaix nyungc duqv bieqc fai longc cuotv nyei nyaanh oix goiv yienc, 
weic haaix diuc goiv yienc aengx caux jienv buo hlaax nyei ziangh hoc ginx 
hlaax oix duqv bieqc nyei yietc zungv nyaanh dongh maiv gaengh zorqv cuotv 
funx zou-zinh nyei buonc fai yietc zungv longc cuotv nyei nyaanh.  

  
OIX HIUV CAMV NOR MANGC WUOV MAENGX BUNG  

QR 7A (Mien) (4/03) REQUIRED FORM - SUBSTITUTES PERMITTED  Page 1 of 2 



   
DEIC ZEPV GOIV YIENC 
Se gorngv meih nyei deic-zepv fai hoc goiv yienc nor mbuox yie mbuo. 
Se gorngv meih duqv jienv Food Stamp nor m’nziex yie mbuo heuc 
meih oix zuqc bun sou doix cing meih yiem siang-dorngx cuotv zuqc 
mbuoqc ziex nyaanh, hnangv biauv-jaax caux jienv wuom, douz, 
la’faapv. Se gorngv meih oix zuqc cuotv nyaanh gauh camv weic laaix 
zuqc suiv mingh yiem siangh dorngx nor oix zuqc jangx jienv fiev jienx 
meih tiuv daaih cuotv mbuoqc ziex. 
HAAIX DAUH OIX ZUQC LOUC MBUOX NJIEC QR 7 
● Bun taux Nyaanh Sotv (Cash Aid): Meih caux meih nyei cai-doix 

caux fu’jueiv nyei domh mienh dongh caux meih jaungc biauv yiem 
yaac duqv zipv jienv tengx. 

● Bun taux Food Stamp: Dongh zoux biauv-ziouv, dongh yietc 
dauh biauv zong nyei domh mienh fai dongh biauv zong bun 
maaih leiz div wuov dauh mienh (Authorized Representative). 

● Bun taux SAENGV CMSP: Dongh zoux sou tov nyei mienh, zoux 
sou tov wuov dauh nyei cai-doix fai dongh div duqv zipv nyei mienh 
wuov dauh. 

● Caux: Jiex mingh dongh haaix dauh fiouh naaiv zeiv zunh tong sou, 
faan waac mienh fai dongh zoux zorng-zengx gorngv meih duqv 
mbiuv jienv sou. 

YIE MBUO GORNGV NYEI EIX-LEIZ 
SIMV FAI BIAUX BINGX JIENV HUNGH JAAX WEIC MAIV OIX 
ZUQC DINGC ZUIZ, ZUQC ZORQV JIENV, FAI ZUQC WUONH: Se 
gorngv haaix dauh hiuv jienv hungh jaax duqv bun sou cuotv maaih leiz 
zorqv duqv ninh mbuo (arrest warrant) fai duqv zoux dorngc liuz yaac 
hiuv jienv gorngv hungh jaax oix daaih zorqv ninh mbuo nor se funx 
benx simv fai biaux bingx hungh jaax. 

NYAANH SOTV (CASH AID): CalWORKs Kaa^li^for^nieh Tengx Lorz 
Gong caux Ndaam-Dorngh Tengx Fu’jueiv (California Work Opportunity 
and Responsibility to Kids) caux Tengx Nyaanh Biaux Deic-Bung Mienh 
(Refugee Cash Assistance). 

IN LO-HAAIX: Haaix nyungc ndie dongh guoqv-jaax caux saengv hatc 
jienv maiv bun longx nyei ndie liemh jienv mv baac maiv daan, zoux 
mienh mbiex nyei ndie (narcotics), zoux mienh ndin nyei ndie 
(stimulant), zoux mienh m’jormh nyei ndie (depressant), bun mienh 
maiv zang nyei ndie (hallucinogens) caux (marijuana). 
FIOUH NZOIH QR 7: QR 7 se duqv funx “fiouh nzoih” se gorngv hnangv 
naaiv:  
● duqv dau yietc zungv ZEIZ/MAIV ZEIZ nyei waac- naaic, caux jienv 
● duqv fiouh jienv yietc zungv oix zuqc bun hiuv nyei jauv, caux jienv 
● duqv fungx jienv yietc zungv doix cing sou ei jienv formh lorz taux nyei 

jauv, caux jienv  
● duqv louc nzoih mbuox njiec formh, caux jienv  
● duqv loux mbuox caux njiec hnoi doix ga’haav laaix wuov norm hnoi 

yiem zunh tong nyei hlaax. 
SIC-DORNGH PAAIV OIX ZUQC UIX FU’JUEIV: Naaiv se dongh oix 
zuqc bun nyei nyaanh, horpc-leiz sou (legal document), fai sic-dorngh paaiv 
meih oix zuqc bun nyaanh ganh dauh weic uix maiv caux meih juangc 
biauv yiem nyei fu’jueiv. Liemh jienv dongh da’nyeic domh mienh cuotv nyei 
nyaanh. 
YIETC ZUNGV SOUX MOUC: Meih zoux gong nyei qekv duqv mbuoqc 
ziex dongh maiv gaengh duqv zorqv cuotv funx nzou-zinh, soh soh (social 
security), lo haaix. 
DORNGC CUOTV LOH ZUQC GOUX JIENV (PROBATION) FAI 
CUOTV LOH NZIOUV (PAROLE) NYEI LEIZ: Duqv cuotv loh daaih zuqc 
goux mangc jienv fai duqv cuotv loh nziouv mv baac aengx zoux dorngc 
zuqc daaux nqaang bieqc loh fai hungh jaax bun sou cuotv zorqv wuonh 
loh. Dorngc lox-ziangh nyei zuiz dongh duqv cuotv loh daaih zuqc goux 
mangc jienv fai zuqc cuotv nziouv nyei sic se haaih benx dorngc domh sic 
(felony) fai dorngc faix-fiuv sic (misdemeanor). 

ZUNH TONG HLAAX: Dongh yiem jienv QR 7 gu’nguaaic mbiaauc 
maengx wuov bung gorqv wuov norm hlaax. 

SAENGV CSMP: Bun taux maaih leiz duqv zipv nyei domh mienh dongh 
za’gengh qiemx zuqc Zorc Baengc Leic Dauh weic zuqc maiv haih duqv 
Medi-Cal yaac yiem zuqc cuotv ga’nyeic mungv nyei nquenc. 

ZENGX MENGH QONGX 
● Meih oix zuqc louc jienv mbuox QR 7 “ei jienv baac-baac gorngv-

baeqc zuqc baatc nyei leiz”. Naaiv maaih ei-leiz gorngv meih duqv 
laengz ngaengc waac gorngv meih mbuox yie mbuo nyei jauv se 
zien nyei, zuqc nyei caux jienv nzoih nzengc. 

● Baac-baac gorngv-baeqc caux jienv gorngv baeqc nduov nyaanh  
se dorngc leiz nyei sic yaac zuqc zorqv mingh dingc zuiz. 

ZORQV ZUIZ BAATC ZOUX NDUOV WELFARE NYAANH 
SOTV: Se gorngv meih baac-baac maiv ei Nyaanh Sotv (Cash 
Aid) nyei leiz, meih nyei Nyaanh Sotv haih jamv zoqc douc baav 
ziangh hoc caux jienv meih zuqc baatc nyaanh camv taux $10,000 
caux/fai zuqc dapv loh dorn (jail) fai domh loh (prison) lauh taux  
3 hnyangx.  
Meih nyei Nyaanh Sotv haih dingh maiv duqv se gorngv: 

● Meih maiv duqv zunh tong yietc zungv zien nyei jauv fai meih bun 
daaih nyei jauv maiv zien: 6 hlaax weic dorngc daauh nzunc,  
12 hlaax weic dorngc da’nyeic nzunc, fai dingh yietc liuz weic dorngc 
da’faam nzunc. 

● Meih zoux yietc zeiv fai jiex ndaangc yietc zeiv sou fungx bieqc weic 
oix dongh zanc tov duqv camv kang nyaanh: 2 hnayngx weic zorqv 
zuqc dingc zuiz daauh nzunc, 4 hnyangx weic zorqc zuqc dingc zuiz 
da’nyeic nzunc, caux yietc liuz weic da’faam nzunc.  

● Zorqv zuqc meih dorngc domh sic nduov nyaanh (felony fraud): 
 2 hnyangx weic meih nimc nyei soux mouc gauh zoqc $ 2,000; zorqv 
5 hnyangx weic $ 2,000 mingh taux $4,999.00; caux yietc liuz weic 
$5,000 fai gauh camv. 

Yietc liuz: se gorngv meih dongh zanc dorh jaav nyei doic cing deic zepv 
nyei sou weic oix duqv zipv nyaanh yiem i norm fai gau camv i norm 
nquenc fai saengv; dorh maiv zien nyei jauv weic maiv maaih leiz duqv 
zipv nyei fu’jueiv mingh mbuox nquenc fai liemh zungv maiv maaih 
naaic dauh fu’juiev; nduov duqv nyaanh sotv nyei leic dauh gauh camv 
$10,000; sic-dorngh fai muangx sic nyei dorngh (adminstirative hearing) 
oix dorh mingh dingc zuiz da’faam nzunc weic gorngv-baeqc nduov nyei 
zuiz. 

ZORQV ZUIZ BAATC NDUOV FOOD STAMP: Se gorngv meih baac-
baac maiv zoux ei Food Stamp nyei leiz, meih nyei Food Stamps 
haih dingh 12 hlaax weic baamz daauh nzunc, 24 hlaax weic 
da’nyeic nzunc, caux yietc liuz weic da’faam nzunc. Meih haih 
zuqc baatc camv taux $250,000 caux/fai dapv loh dorn (jail)/ domh 
loh (prison) lauh taux 20 years. 
● Se gorngv sic-dorngh fai muangx sic dorngh (administrative 

hearing) lorqc buatc meih duqv zoux dorngc sic weic laaix: 
● Meih dorh Food Stamp mingh maaic fai tiuv duqv cong, yunh, fai 

yunh mbeux nor, dorngc daauh nzunc hnangv meih nyei Food Stamp 
haih dingh yietc liuz maiv duqv aqv. 

● Meih dorh Food Stamp mingh maaic fai tiuv duqv in lo-haaix, meih 
nyei Food Stamp haih dingh 24 hlaax dongh dorngc daauh nzunc 
aengx dingh yietc liuz dongh dorngc da’nyeic nzunc. 

● Meih dorh $500 fai gauh camv nyei Food Stamp mingh maaic fai 
tiuv nor, meih nyei Food Stamp haih dingh yietc liuz. 

● Meih dorh jaav nyei mbuox fai jaav nyei biauv-dorngx mbuox 
nquenc weic haih dongh zanc duqv zipv gauh camv yietc kang nyei 
Food Stamp nor, meih nyei Food Stamp haih dingh lauh taux 10 
hnyangx. 

MAIV DUNGX LA’KUQV: 
● Se gorngv meih fungx zunh tong sou zaaih, fiouh daaih maiv 

nzoih fai meih maiv fungx bieqc nor, meih nyei leic dauh duqv 
zipv zaaih, duqv goiv yienc fai dingh maiv duqv. 

● Se gorngv meih fungx bieqc nyei nyei zunh tong sou maiv 
nzoih nor, meih oix zuqc aengx fiouh nzunc. 

● Se gorngv meih louc jienv mbuox yaac fiev jienv hnoi ndaangc 
maengx ga’haav-laai wuov norm hnoi yiem meih zunh cuotv 
wuov norm hlaax nor, meih oix zuqc aengx louc nzunc mbuox 
caux fiev nzunc hnoi.  

● Se gorngv meih maiv hiuv dingc oix zuqc hnangv haaix nor 
zunh tong, fai horpc zuqc zunh tongx haaix nyungc jauv fai oix 
zuqc fungx haaix nyungc sou doix cing nor, naaic meih nyei 
sou-gorn mienh. 

● Se gorngv meih nyei Nyaanh Sotv (Cash Aid) zuqc dingh maiv 
duqv nor, m’nziex meih corc haih aeangx duqv jienv Food 
Stamp leic dauh maiv gunv meih se ih zanc duqv zoux jienv gong. 

● Se gorngv meih nyei Nyaanh Sotv (Cash Aid) zuqc dingh maiv 
duqv, m’nziex meih corc haih duqv jienv maiv-zuqc-ndortv-
nyaanh fai cuotv - nyaanh-zoqc tengx zorc baengc nyei jauv 
yiem Medi-Cal wuov daaih. 

